
Pake Atelyetravay pou  

LEKÒL SEGONDÈ 
ESPESYALIZE 

 

Sèvis entèpretasyon disponib. 

Al kote yon reprezantan pou ede w. 
 

Ou ka jwenn sèvis entèpretasyon tou lè w rele nan 718-935-2399, 

oswa si w ale nan yon Sant Byenveni pou fanmi Family Welcome Center. 



 Pwosesis Admisyon nan lekòl segondè pou elèv ki gen andikap 
 

Pou w jwenn plis enfòmasyon, rele (718) 935-2399 oswa ale sou sit wèb nou an nan : www.nyc.gov/schools/ChoicesEnrollment/High  
Dènye revizyon: Me 2016 

Elèv ki gen andikap patisipe nan pwosesis Admisyon nan lekòl segondè menm jan avèk kamarad  klas yo ki pa gen andikap. Elèv  
klas 8yèm ane ki gen nan plan edikasyon endividyè  Individualized Education Programs (IEP) yo yon rekòmandasyon pou sèvis 
edikasyon espesyal Komite pou edikasyon espesyal la fè nan yon lekòl distri ap soumèt aplikasyon yo pandan pwosesis 
admisyon lekòl segondè a an desanm. Elèv ki gen andikap ka aplike pou tout pwogram ki nan Anyè lekòl segondè Vil Nouyòk la. 
Anyè a dekri kondisyon admisyon chak lekòl, ki aplikab pou tout elèv. Ou ka jwenn lòt enfòmasyon sou pwosesis admisyon nan 
lekòl segondè a nanwww.nyc.gov/schools/ChoicesEnrollment/High epi ou ka jwenn enfòmasyon sou pwogram ak sèvis 
edikasyon espesyal nan www.nyc.gov/schools/Academics/SpecialEducation/programs.   
 
Aplike nan lekòl segondè  
Elèv ki gen andikap ka aplike nan nenpòt pwogram lekòl segondè, epi tout lekòl yo sipoze bay sipò ak sèvis Edikasyon espesyal 
pou satisfè bezwen elèv yo. Aplikasyon lekòl segondè a gen ladan enfòmasyon sou pwogram edikasyon espesyal  ak sèvis sipò 
yo rekòmande pou elèv la nan moman an, enfòmasyon sou prezans ane avan an, nòt egzamen ofisyèl pou lekti ak matematik ak 
nòt klas matyè debaz yo. Elèv ak fanmi yo ka jwenn plis enfòmasyon sou pwogram ak sèvis ki disponib nan chak lekòl segondè si 
yo kontakte konseye pedagojik la, si yo gadeAnyè lekòl segondè Vil Nouyòk la, si yo patisipe nan  aktivite ak atelyetravaysou 
admisyon lekòl segondè ak nan  sesyon enfòmasyonlekòl yo. 
 
Lekòl ki fè admisyon sou baz egzamen ak odisyon(paegzanp lekòl segondè espesyalize yo) 
Elèv ki gen andikap ki vle aplike nan lekòl ki gen kritè admisyon ki gen ladan egzamen ak/oswa odisyon ka resevwa kèk 
akomodasyon pou egzamen, jan yo di l nan IEP yo a, toutotan akomodasyon an pa gen konsekans sou sa egzamen an oswa 
odisyon an ap esyeye mezire a. Gade Anyè lekòl segondè a Vil Nouyòk pou jwenn enfòmasyon sou kritè admisyon ak dat 
egzamen ak odisyon ak enfòmasyon sou akomodasyon pou egzamen, ale 
nanhttp://schools.nyc.gov/Academics/SpecialEducation/Classroom/instruction/accommodations.htm. 
 
Elèv ki vle aplike nan yonn nan lekòl segondè espesyalize yo dwe pran egzamen admisyon pou lekòl segondè espesyalize  
Specialized High Schools Admissions Test (SHSAT) epi yo ka resevwa akomodasyon nan egzamen an, si yo presize sa nan IEP yo. 
Pou aplike nan Fiorello H. LaGuardia High School of Music & Art and Performing Arts, ki se yon lekòl espesyalize pou teyat/art 
vizyèl, elèv yo dwe patisipe nan pwosesis odisyon lekòl la men yo pa oblije pran egzamen SHSAT a. Sèl akomodasyon yo pa 
otorize pou egzamen oswa odisyon se sa yo ki chanje sa y ap mezire a. Elèv yo ak fanmi yo ta dwe gade Manyèl lekòl segondè 
espesyalize pou elèv yo pou yo jwenn plis enfòmasyon sou pwosesis admisyon lekòl segondè espesyalize yo ak sou 
akomodasyon ki gen rapò ak egzamen. 
 
Pwogram espesyalize nan edikasyon espesyal nan lekòl distri yo 
Pwogram espesyalize nan edikasyon espesyal  yo ofri sèvis ak sipò yo vize pou elèv ki gen otis autism spectrum disorders (ASD), 
elèv ki gen difikilte pou aprann ak elèv yo rekòmande pou edikasyon espesyal bileng. Pwogram espesyalize yo pa disponib nan 
tout lekòl epi elèv yo dwe satisfè kondisyon espesifik elijiblite yo. Kidonk, elèv k ap kontinye nan yon pwogram espesyalize oswa 
k ap rantre nan yonn pou lekòl segondè ta dwe travay avèk konseye pedagojik yo pou yo ranpli tou aplikasyon regilye lekòl 
segondè a pou asire yo aplike nan lekòl distri ki gen pwogram ekip IEP a jije k ap pi satisfè bezwen elèv la. Elèv ka resevwa ni yon 
òf pou pwogram espesyalize ni yon òf pou yon lekòl segondè distri. Nan ka sa yo, elèv yo ak fanmi yo ta dwe byen konsidere ki 
pwogram ki pi bon pou satisfè objektif akademik ak pèsonèl elèv la. Gade pi ba a pou jwenn plis enfòmasyon sou pwogram 
espesyalize yo. Ou ka ale tou sou http://schools.nyc.gov/Academics/SpecialEducation/enrolling/specializedprograms/  oswa 
voye yon mesaj nan specializedprograms@schools.nyc.gov pou jwenn plis enfòmasyon sou pwosesis aplikasyon an.  
 

 Yo ofri pwogram ASD Nest ak ASD Horizon nan kèk lekòl distri epi yo gen yon eleman terapi ekip miltidisiplin lan 
koòdone ak ofri.  
 

 Yo ofri pwogram Akademik, pwofesyonèl, aptitid esansyèl pou elèv ki gen andikap pou aprann Academics, Career, 
Essential Skills Program for Students with Intellectual Disabilities (ACES-ID) nan kèk lekòl distri pou elèv elijib ke ekip 
IEP a klase nan kategori “andikape entelektyèl” epi ki patisipe nan egzamen New York State Alternate Assessments 
(NYSAA).  

 Yo ofri pwogram edikasyon espesyal bileng pou elèv ki gen rekòmandasyon pou sipò ak sèvis  edikasyon espesyal nan 
IEP yo nan yon lòt lang ki pa anglè pou yo ka satisfè bezwen elèv k ap devlope konesans yo nan lang anglè. Pou kounye 
a, yo ofri pwogram edikasyon espesyal bileng an panyòl, chinwa, ak Yiddish. 

 
Pwogram oswa lekòl ki gen aksè konplè pou elèv ki limite nan deplasman Functionally Accessible Schools or Programs for 
Students with Mobility Impairments 
Gen bilding ki gen aksè konplè oswa aksè limite pou chèz woulant pou elèv ki limite nan deplasman pou asire yo ka rantre epi 
sikile nan zòn ki nesesè lekòl yo ye a. Ou ka jwenn yon lis lekòl ki gen aksè yo nan sit wèb Office of Space Planning nan 
http://schools.nyc.gov/Offices/OSP/Accessibility.htm. Yo dekri aksè nan lokal la tou nan Anyè lekòl segondè leta yo. Yo 
ankouraje elèv ak fanmi pou vizite lekòl yo pou yo detèmine si nivo aksè pou chèz woulant lan apwopriye pou satisfè bezwen 
deplasman elèv espesifik la.  
 
Elèv ki nan lekòl espesyalize(Distri 75) 
Nan Vil Nouyòk, se distri 75 ki kontwole lekòl espesyalize pou elèv ki gen andikap. Tranzisyon nan lekòl segondè se yon moman 
lè plizyèmanm ekip IEP a, tankou fanmi an konsidere yon tranzisyon nan yon pwogram ki pi enklizif nan yon lekòl distri, si sa 
apwopriye. Pou jwenn plis enfòmasyon sou lekòl distri 75, tanpri www.nyc.gov/schools/Offices/District75 ooswa  
nand75info@schools.nyc.gov. 
 

 Tranzisyon nan yon lekòl distri: Elèv klas 8yèm ane ki nan distri 75 k ap prepare pou tranzisyon nan yon lekòl segondè 
distrri patisipe nan admisyon lekòl segondè. Yo ta dwe diskite tranzisyon sa a epi planifye l nan reyinyon evalyasyon 
chak ane yo fè pou klas 8yèm ane. Nou ankouraje elèv ak fanmi pou travay avèk konseye pedagojik yo epi patisipe nan 
yon fwa lekòl segondè pou yo jwenn enfòmasyon sou chwa ak opsyon ki genyen nan lekòl segondè distri yo. 
 

 Elèv k ap rete nan lekòl segondè distri 75: Elèv klas 8yèm ane k ap fè tranzisyon nan lekòl segondè nan yon lekòl 
segondè espesyalize distri 75 ap jwenn yon plas nan lekòl segondè atravè Biwo plasman distri 75  District 75 Placement 
Office. N ap avèti elèv yo sou plasman nan lekòl segondè an avril oswa me. Elèv ki nan klas 8yèm ane kounye a ki gen 
yon rekòmandasyon SETTSS yon founisè distri 75 fè, ap fè tranzisyon nan lekòl segondè nan yon lekòl espesyalize distri 
75 epi l ap patisipe nan yon pwosesis aplikasyon ak plasman ke distri 75 kontwole dirèkteman. Y ap bay elèv yo 
aplikasyon dirèkteman epi delè pou soumèt yo se Desanm. District 75 Placement Office ap fè elèv yo konnen rezilta 
plasman lekòl segondè a nan mwa me oswa jen pou pi ta. 

 
Sèvis edikasyon espesyal ak sipò nan lekòl segondè 
Lè elèv yo ap fè tranzisyon nan lekòl segondè, yo bay sèvis edikasyon espesyal yo, sipò ak estrateji ansèyman ki nan IEP yo nan 
divès fason selon bezwen yo nan chak matyè debaz ak/oswa domèn fonksyònman ak metòd enstriksyon ak pwogram akademik 
lekòl la. Pou jwenn plis enfòmasyon, tanpri gade Gid fanmi pou edikasyon espesyal nou an. 
 
Academic Planning and Post-Secondary Goals 
Nou ankouraje elèv ak fanmi pou panse sou objektif apre lekòl segondè epi travay avèk estaf sipò nan lekòl la pou planifye pou 
vi yo avèk estrateji apre lekòl segondè. Li ta pi bon pou pale sou bagay  sa yo pandan lekòl presegondè piske IEP klas 8yèm ane 
elèv la dwe presize objektif li apre lekòl segondè. Elèv, fanmi ak estaf lekòl ta dwe travay ansanm pou konsidere ki pwogram 
akademik, ki evalyasyon(regilye kont altène) ak chemen gradyasyon ki sipòte elèv la pi byen pou l reyalize objektif sa yo. IEP elèv 
yo montre enstriksyon, sipò, sèvis, objektif ak objektif apre lekòl segondè yo kreye espesyalman  pou satisfè kondisyon 
gradyasyon yo.  
 
Kritè Gradyasyon 
Elèv nan Vil Nouyòk dwe konplete ominimòm 44 kredi kou nan matyè presi epi pase egzamen Regents Eta Nouyòk pou pran yon 
diplòm lekòl segondè. Nou ankouraje elèv ki gen andikap pou fè chwa opsyon apwopriye diplòm ki pi solid la dapre sa ki 
enterese yo ak objektif yo. Yo ka bay elèv ki gen andikap tou yon sètifika gradyasyon anplis yon diplòm oswa yo ka ba yo sètifika 
pou klas yo san yo pa ba yo yon diplòm. Kalifikasyon sa yo se pa ekivalan yon diplòm men li bay elèv yo opòtinite pou montre yo 
pre pou travay nan nivo debitan. Pou jwenn plis enfòmasyon sou kondisyon gradyasyon, ale sou 
http://www.nyc.gov/schools/RulesPolicies/GraduationRequirements epi pale avèk konseye pedagojik pitit ou a.  Kat kondisyon 
gradyasyon yo se yon referans rapid pou fanmi ka konprann tout kondisyon yo. 

Lekòl segondè Art vizyèl ak Boza Prepare 
Odisyon w/Pòtfolyo Art ou 

 
Elèv Vil Nouyòk New York City (NYC) ki enterese nan art gen yon pakèt chwa lekòl segondè ki pran angajman pou devlope 
talan atistik. Anplis aptitid akademik, ou dwe pwouve tou ou genyen bonjan aptitid atistik nan yon odisyon ak/oswa ak 
yon pòtfolyo pou yo admèt ou nan lekòl sa yo . 

 

Kòman pou prepare w pou Odisyon Art 
vizyèl 
Lè w ap aplike nan yon pwogram Art vizyèl, yo ka mande w pou montre  aptitid ou genyen ak angajman w kat fason: 
ak yon pòtfolyo travay ou, yon tèks ekri tankou yon disètasyon, yon nouvo travay art si yo mande l ak/oswa yon entèvyou. 

 
Pòtfolyo a 
Pòtfolyo Art vizyèl la se yon pati enpòtan nan odisyon art vizyèl la. Yon bon jan pòtfolyo ki byen fèt gen ladan l 
Pwen fò w ak kapasite w pou fètravay ki nan nivo lekòl segondè. Se yon opòtinite pou montre pi bon konsantrasyon 

w. Chak lekòl ka varye yon ti kras nan ekzijans yo fè. Tcheke sitwèb lekòl la pou tout enfòmasyon. Konsèy sa yo ap ede w 
fè yon pòtfolyo solid. 

 
Prezantasyon:  Ou ka itilize yon katab solid , bonjan kalite pou pòtfolyo w la pou konsève travay ou epi pou yo ka gen yon 
bon opinyon sou ou. Li enpòtan anpil pou travay ou prezante bèl ak pwòp. Sa montre komite k ap revize pòtfolyo ou a ke 
w pran swen pou fè travay ou epi ou gen fyète pou sa w reyalize. 

 
Travay ou reyalize yo sipoze:  

Pwòp, san domaj, epi nan bon kondisyon 

San ankadreman 

Avèk yon etikèt nan do a ki gen: 
  Non w 
  Non lekòl la 
  Tit yo 
  Dat travay la fèt 
  Oswa “sou sipèvizyon” oswa “san sipèvizyon” 

 
Kantite ak Tip Travay Art  Sa varye soti nan yon lekòl ale nan yon lòt, avèk kèk pwogram ki mande sis ak kèk lòt ki mande 
menm 10-20. Kèk lekòl mande sèlman travay atistik ak 2 dimansyon epi kèk lòt pèmèt ajoute foto travay ak 3 dimansyon. 
Lè w ap soumèt dijital/imaj travay 3 dimansyon yo, make chak epi mete yo nan klasè prezantasyon oswa nan lòt katab ki 
pwòp. 

 
Kontni: Lè w ap monte pòtfolyo a, pran tan w pou chwazi  travay atistik ou santi ki reprezante pi bon akonplisman w. (“Pi 
piti se pi plis” se yon prensip ekselan!)  Konsidere bagay sa yo:  

 

   Chwazi travay atistik ki aktyèl(travay ou fè nan klas 7yèm oswa 8yèm ane).  

 Lekòl yo renmen gade kaye desen. 

   Pa mete travay travay ki fèt nan estil atis ki selèb, kopi travay selèb oswa travay ou kopye nan foto 

   Ou sipoze gade yon lòt travay atistik pou fè pi fò travay ou yo men ou ka mete kèk travay ou imajine oswa 
travay ou sonje. 

 

   Ou ta dwe limite animasyon yon nan yon minimum (Pòtfolyo: rès kontni yo nan paj apre a) 

http://www.nyc.gov/schools/ChoicesEnrollment/High


Pou plis enfòmasyon, telefone (718) 935-2399 oswa  al sou sit wèb nou an nan 
www.nyc.gov/schools/ChoicesEnrollment/High 

T&I 23027 – Haitian Creole 

Performing Arts High Schools: Prepare Odisyon w/Pòtfolyo Art ou 
 

   Pyès ou chwazi yo sipoze montre fason ou konprann òganizasyon ak prensip design : 
 

   Inite 

   Ekilib 
 

   Repetisyon 

   Varyete 
 

   Konsantrasyon 

 

   Pwopòsyon 

   Ritm 
 

   Rapò ant fòm ak fon Figure-Ground 
Relationship 

   Echèl 

 

   Ou kapab chwazi travay ki fèt sou tèm pou montre rechèch an pwofondè yon ide OSWA ou kapab mete 
divès sijè pou montre tout sa ki enterese 

 

   Ou ka vle itilize plizyè medya pou prepare travay atistik (tankou desen, penti, imaj, teknoloji medya, elatriye) pou 

prezante konesans ou avèk diferan zouti, materyèl ak teknik. 
 

   Revize kondisyon espesifik pòtfolyo pou lekòl segondè kote ou swete aplike yo 
nan anyè lekòl segondè a ak nan sit wèb lekòl la 

 
Eleman disètasyon 
Kèk lekòl mande elèv pou ekri yon disètasyon oswa reponn yon seri kesyon sou rezon ki fè yo vle vin nan lekòl sa a 
an patikilye. Yo ka mande w tou pou konpare de travay art. Lekòl yo pral gade kontni  

tèks ou a ansanm ak nivo literacy a. Kòm pou tout tèks w ap soumèt pou egzamen, eleman tèks ou ekri  
pou odisyon w lan sipoze : 

  Byen òganize 
  Demontre estrikti fraz, òtograf, ponktyasyon, ak paragraf ki kòrèk 
  Reponn kesyon yo 

 
Tèks ekri a se yon fason pou montre angajman w nan etid art vizyèl ak enterè w pou nan lekòl la. 

 
Reyalize Nouvo Travay Art si yo Mande sa 
Anpil lekòl ap mande w pou konplete yonn oswa de pyès art "la menm". Aktivite art ki pi kouran yo se 
desine yon figi oswa yon objè san vi apati obsèvasyon, byenke yo ka mande w tou pou desine yon objè apati memwa. 

Yo fè travay jeneralman sou yon papye 8.5” x 11”. Ale avèk yon kreyon pou desine ak gòm. Moun k ap bay egzamen yo ap 
chèche apwòch ki montre imajinasyon ak kreyativite nan travay yo mande w pou fè a anndan limit yo ba ou nan odisyon an. 

 

 
Entèvyou a 
Lekòl ka mete entèvyou nan pwosesis admisyon yo. Byenke kesyon ak pwosede varye soti yon lekòl ale nan yon 
lòt, sonje : 

  Prezantasyon ak aparans konte 
  Atitid enpòtan ; montre ou respekte pwofesè yo ak lòt elèv  yo 
  Di kijan ou angaje w nan travay Art vizyèl 
  Tande avèk atansyon epi eseye bay respons ki reponn kesyon yo te poze yo dirèkteman. Kesyon ki posib pou yo 
poze: 

o  Poukisa ou chwazi fè odisyon pou lekòl sa a? 
o Kòman w te deside kisa pou w mete nan pòtfolyo w la ? 
o Ki mize oswa galri Art ou vizite tou dènyeman ? 
o Alavni, kòman ou planifye itilize fòmasyon atistik ou resevwa isit la ? 

 
Gen plis chans pou entèvyou a  se yon konvèsasyon. Yo ka mande w pale osijè antouraj ou, eksperyans ou, konesans ou 
ak sa ki enterese w nan art vizyèl. Se pral yon konvèsasyon amikal; moun k ap fè entèvyou yo vle w santi w alèz. 

http://www.nyc.gov/schools/ChoicesEnrollment/High

Kòman pou prepare pou odisyon pou Art dramatik/Teyat 
 
Kondisyon Diferan lekòl gen diferan kondisyon pou odisyon – tcheke Anyè Lekòl Segondè w la pou kondisyon yo.  
Anjeneral, yo ka mande elèv fè nenpòt nan bagay sa yo : 

    Resite de monològ yo te prepare. De monològ yo dwe diferan nan estil(pa egzanp, you komik ak yon 
dramatik) epi satisfè kondisyon sa yo: 

o  Yo ta dwe pibliye tout monològ. Tèks orijinal elèv ak materyèl monològ sou entènèt pa apwopriye. 
o Tout monològ yo sipoze dire 1-2 minit. 
o  Tout monològ yo sipoze dire 1-2 minit.  

 
o Jeneralman, nou pa ankouraje teyat klasik oswa vè tankou Shakespeare amwenske elèv la kapab montre  

 fasilite reyèl ki gen langaj konplèks. 
  Patisipe nan jwèt teyat oswa enpwovizasyon pou moun k ap fè odisyon yo kapab jije kapasite elèv pou kolabore nan 

       yon gwoup ak kreyatif pasipriz 

   Reponn kesyon aloral osijè rezon ki fè w vle nan yon pwogram teyat la anjeneral ak nan lekòl sa a anpatikilye. Moun 
k ap fè odisyon yo ap vle konnen ke elèv pran angajman pou lekòl sa a anpatikilye ak egzijans yon pwogram teyat. 

   Chante yon seleksyon mizikal ki soti nan yon Broadway show (pou elèv k ap aplike pou pwogram teyat mizikal 
sèlman).  Tcheke avèk lekòl la anpatikilye osijè kondisyon  onivo odisyon pou komedi mizikal. 

 
Remak : Lekòl kapab rele elèv pou tounen vin prezante monològ yo yon dezyèm fwa. Jeneralman, yo pa mande lòt 
preparasyon 
pou "tounen" pou yon lòt odisyon. 

 

Kritè pou monològ:  Kritè espesifik pou evalye elèv varye dapre lekòl. Men, moun k ap fè odisyon yo kapab ap chèche 
karakteristik sa yo : 

   Konpreyansyon Dram 
   Karakterizasyon 
   Diksyon 

   Klate nan kominikasyon 
   Ou pa bezwen degizman oswa lòt akseswa 

Prepare yon monològ:  Monològ pou odisyon disponib nan divès kategori materyèl yo enprime ak pibliye. Tanpri konsidere 
rekòmandasyon sa yo: 

   Ou kapab chwazi swa yon monològ endepandan, swa yon monològ ou pran dirèkteman nan yon pyès teyat epi ke w edite 
pou sa w bezwen fè a. Si w chwazi yon monològ ki soti nan yon pyès teyat, tanpri sonje kote w pran monològ la nan tout 
pyès la. Ou sipoze li pyès teyat la epi familyarize w avèk pèsonaj w ap reprezante a. 

   Men kèk liv ki gen monològ yo pibliye ou ka konsidere. Liv sa yo disponib deja sou entènèt oswa nan  Drama Bookshop, 
250 W 40th St., New York, NY 10018: (212) 944-0595. The Performing Arts Library nan Lincoln Center se yon bon resous 
tou pou liv monològ. 

o Monològ odisyon pou elèv aktè: Selections from Contemporary Plays- Se Roger Ellis ki ekri liv sa a 
o Red Licorice: Monologues for Young People - Se Carole Tippit ki ekri liv sa a 
o Monologues for Young Actors - Se Lorraine Cohen ki ekri liv sa a 
o 100 Great Monologues: A Versatile Collection of Monologs, Duologs and Trilogs for Student Actors - Se Rebecca  

 Young ki ekri liv sa a 
o Multiplicity: A Collection of Monologues for Student Performance - Se R. James Scott & Bianca Cowan ki ekri liv   
        sa a 

   Yon moun sipoze antrene elèv sou fason pou l prezante monològ la akoz kritè nou mete pi wo yo. Si w gen yon pwofesè 
teyat nan lekòl ou a, mande l pou l ede w avèk preparasyon w lan. Yon pwofesè anglè gen dwa kapab ede tou. 

   Nan odisyon an, elèv sipoze pare pou di non yo, monològ yo chwazi a ak non moun ki ekri pyès la. Paegzanp : “Non mwen 
se ______________________. M ap pèfòme youn nan monològ Anne yo ki nan  The Diary of Anne Frank ke Frances 
Goodrich ak Albert Hacket ekri.” 

Kòman pou prepare pou odisyon Mizik 
 

Chwa ak pratik repètwa odisyon w 

 Chwazi repètwa a byen avan odisyon an 

 Chwazi mizik yo ekri espesyalman pou solo oswa vwa (pa chwazi mizik kote enstriman w lan oswa vwa w  se amoni 

pou lòt enstriman oswa lòt vwa) 

 Seleksyone mizik ki montre fòs talan w. Yon mizik difisil ou jwe oswa chante byen kapab montre kapasite w. 

Sepandan, lè w chwazi jwe oswa chante yon mizik pi fasil avèk mizikalite solid ak bon entonasyon sa kapab fè menm 

bon enpresyon. 

 Lè w ap pratike, prepare pati emouvan, ekspresif yo menm jan ou prepare seksyon up-tempo ki difisil teknikman. 

 Rekonèt kote ou gen feblès epi pratike yo. Pase tan pou amelyore kapasite w pou w ka pèfòme tout pati nan mòso 

ou chwazi a avèk menm konpetans. 

 Itilize yon akòdè ak yon metwonòm pandan premye etap pratik yo pou ede avèk pa ak ritm. 

 Pratike pou pèfòme repètwa odisyon w lan devan yon piblik. Mande yo di w sa yo panse sou pèfòmans ou an ak 

prezantasyon an an jeneral. 

 Pratike sòlfèj sight-reading chak jou. 

 
Odisyon Vokal 

 Prepare omwen de mòso pa kè ki gen estil opoze. Sepandan, yo pa ka mande w chante yon dezyèm chante. 

 Si gen posiblite, prepare yon chante nan yon lang etranje 

 Chwazi chante nan pwodiksyon teyat mizikal, tradisyon ameriken, tradisyon world-folk, oswa koleksyon chanson 
art.  Tanpri sonje gen anpil lekòl ki pa aksepte seleksyon R&B, Rock, ak Rap pou odisyon.  Verifye sa chak lekòl pi 
renmen. 

 Prepare pou koòdone son, ritm eko ak melodi moun k ap fè odisyon an mande w fè. 

 Prepare w pou chante (arpeggios, leaps, runs, elatriye) pou demontre gam vokal ak plasman. 
 

Odisyon enstrimantal 

 Prepare yon mòso ou kapab jwe okonplè. 

 Prepare w pou jwe yon dezyèm mòso nan yon estil oswa tempo opoze. Sepandan, yo pa ka mande w jwe yon 
dezyèm mòso. 

 Prepare pou li yon ti pasaj mizikal kou ou wè pou premye fwa(4-8 mezi) 

 Prepare w pou jwe omwen yon gam epi konnen tout gam obligatwa yo pakè. Sepandan, yo aksepte w itilize fèy 
mizik lè w ap jwe mòso ou chwazi prepare pou odisyon an. 

 
 

Resous pou chwazi repètwa w 

 Mande pwofesè mizik ou a pou l ede w lè w ap chwazi repètwa w la 

 New York State School Music Association Manual, Edition 31. Se yon resous pwofesyonèl pou pwofesè ak kondiktè; liv 
sa a genyen lis repètwa pou tout tip vwa ak enstriman. Li disponib nan kèk biblyotèk oswa ou ka achte l sou sit wèb 
www.nyssma.org pou 55 dola.  

 Ou gen dwa kapab achte fè mizik pou repètwa w la nan magazen sa yo:  Sam Ash Music, The Guitar Center Stores, 
Music Time (sou entènèt), J. W. Pepper (sou entènèt), Catalano Music (Long Island)

    

    Konsèy jeneral pou odisyon 
 

   Kontinye menmsi w fè yon erè. Pa fè kòlè Moun k ap bay odisyon an pi enterese pou konnen potansyèl ou. 
   Si moun k ap fè odisyon an mande w chanje jan w pèfòme yon pasaj, sa pa vle di ou pa te jwe oswa te chante l 

byen. Moun k ap fè odisyon an kapab vle wè si w pare pou w resevwa kòmantè oswa fè yon koreksyon.

Kòman pou prepare pou odisyon Dans 
 

Kondisyon: Divès lekòl gen kondisyon onivo odisyon diferan – tcheke Anyè Lekòl segondè w la pou kondisyon espesifik. 
Anjeneral, yo ka mande elèv fè nenpòt nan bagay sa yo : 

   Patisipe nan yon kou dans. Kou dans yo gen souvan yon melanj teknik balè ak dans modèn, byenke gen lekòl ki ka 
mande yon kou diferan pou chak estil. Kèk lekòl kapab mande tou pou elèv patisipe nan lòt kalite dans nan klas 
la, tankou jazz oswa mizik yo enpwovize. 

   Pèfòme yon dans solo. 
o Solo ta dwe demontre pi bon kapasite elèv la pou danse ak pèfòme. 
o Elèv ta dwe prepare yon mòso solo koregrafi orijinal, byenke kèk lekòl kapab aksepte 

yon koregrafi yon lòt moun prepare. 
o Solo a kapab yon lòt estil ki pa balè oswa dans modèn (paegzanp Jazz, oswa dans klasik afriken oswa dans 

klasik endyenI) si se nan sa elèv la gen plis antrenman. 
o Lekòl yo ka mande pou solo dans lan dire ant 1 a 3 minit. 
o Nan kèk lekòl, tout elèv gen yon chans pou pèfòme pwòp mizik solo yo. Nan lòt lekòl yo, se sèlman elè yo 

rele pou tounen apre kou teknik la k ap pèfòme pwòp mizik solo pa yo. 
   Fè yon odisyon alekri. Kèk lekòl mande elèv swa ekri yon redaksyon osijè rezon ki fè yo vle vin nan lekòl la oswa 

pran yon egzamen pou wè ki nivo konesans yo nan dans. 

 
Kritè pou Dans: Fason espesifik yo evalye elèv varye dapre lekòl. Sepandan, sonje kritè sa yo : 

Prezantasyon ak aparans, jan pwòpte ak antansyon montre sa 

Atitid: Konpòtman nan klas apwopriye, pou montre respè pou pwofesè ak kamarad ou yo, yon nosyon angajman 
pou dans, ak yon volonte pou aprann 

   Kapasite teknik: Prouve akonplisman nan teknik dans ak kapasite pou aprann nouvo enfòmasyon sou mouvman 
dans, aksepte fè chanjman yo di w fè ak koreksyon lè yo montre w yon pa pou w imite fè, epi evalye travay lòt 
menm lè a. 

Aliyman kò Konesans estrikti anatomik debaz 

Mizikalite ak Ritm 

Kreyativite, jan yo montre sa nan enpwovizasyon ak koregrafi solo elèv la 

Abilite Pèfòmans Abilite pou kominike avèk yon piblik 

Konpreyansyon jeneral  dans, jan yo demontre sa nan mouvman ak/oswa nan fòm vèbal oswa alekri 
 

Abiman: Elèv dwe mete rad dans apwopriye pou balè ak dans modèn : Ba ki pa gen pati pou pye a, kolan dans, soulye 
balè soup (ou pa bezwen pote soulye pwent amwenke yo mande sa espesyalman). Lòt rekòmandasyon: 

Mete koulè ini  – pa mete modèl ni desen fantezi. 

Pa mete rad ki kite vant ou parèt. 

Pa mete chemiz oswa pantalon flòpflòp. 

Si w gen cheve long, rale l ale dèyè sou fòm yon chou byen fèt, si w gen cheve kout penyen l avèk swen. Sa valab ni 
pou fi, ni pou gason. 

 
Sonje pote bagay sa yo nan odisyon w lan 

 

  Tikè odisyon w lan 
 

  Rad ak soulye dans ou 
 

  Yon plim/kreyon 
 

 Kasèt oswa CD pou solo w la 
 

  Yon ti snack ak dlo 

Sondaj sou atelyetravay  lekòl segondè espesyalize pou ete a 

Mwen se yon : 
 Elèv ki vin nan atelyetravay la ak paran 

m/responsab mwen 
 Elèv ki vin nan atelyetravay la poukont mwen  
 Paran/responsab ki vini poukont mwen 
 Lòt moun   

 
Mwen menm/pitit mwen an nan:  

Non Lekòl la:   

Borough :   
 

Pou otòn sa a, mwen menm/pitit mwen an pral nan :    
 Klas 7yèm  ane 
 Klas 8yèm  ane 
 Klas 9yèm ane 
 Lòt klas   

 
Si w ta renmen resevwa enfòmasyon ki fèk parèt pa 
imèl sou admisyon nan lekòl segondè, tanpri anwole 
ak adrès imèl ou:  
  

1) Èske w te patisipe nan yon atelyetravay sou 
entwodiksyon nan admisyon pou lekòl segondè pandan 
ete sa a?  

Wi       Non 
 

2) Mwen/pitit mwen an, avan nou te vini nan pwogram  
sa a te… 

(Tcheke tout sa ki aplikab) 

 Resevwa yon Manyèl elèv lekòl segondè espesyalize  ann 
angle 

 Resevwa yon Manyèl elèv lekòl segondè espesyalize nan lang 
mwen pale lakay mwen 

 Gade Manyèl elèv lekòl segondè espesyalize a sou entènèt 

 Pale avèk konseye pedagojik mwen an sou admisyon nan 
lekòl segondè 

 Patisipe nan aktivite salklas oswa nan aktivite apre lekòl sou 
Admisyon nan lekòl segondè 

 Fè rechèch sou pwogram preparasyon tès SHSAT a 

 
3) Sa ki te pi itil nan atelyetravay la jodi a se… (chwazi 

yonn) 

 Enfòmasyon sou odisyon nan LaGuardia High School 

 Enfòmasyon sou egzamen admisyon nan lekòl espesyalize  
Specialized High Schools Admissions Test (SHSAT) 

 Enfòmasyon sou aranjman pou egzamen 

 Kesyon moun poze souvan ak jiri ki reprezante lekòl 
espesyalize yo 

 Enfòmasyon sou jan yo ofri plas pou lekòl ki bay yon tès pou 
admisyon 

 Lòt enfòmasyon   

 

4) Kiyès nan bagay sa yo(si genyen) ou konte fè avan w 
aplike nan lekòl segondè espesyalize yo?  

(Tcheke tout sa ki aplikab) 

 Pale avèk konseye pedagojik mwen an 

 Li deskripsyon lekòl yo nan Manyèl elèv lekòl segondè 
espesyalize  

 Pratike modèl kesyon SHSAT nan Manyèl elèv lekòl segondè 
espesyalize  

 Prepare pou SHSAT  yon lòt jan (tanpri dekri kijan pi ba a) 

  

  

5) Kisa ki pi enpòtan pou ou lè w ap panse osijè pwogram 
lekòl segondè espesyalize ou pral aplike ladan an?  

(tcheke jiska 5 kazye) 

 Aktivite yo ofri (paegzanp : club lekòl, estaj) 

 Kou Plasman avanse Advanced Placement (AP) yo ofri 

 To prezans 

 Chans mwen genyen pou yo aksepte m 

 Pousantaj elèv ki gradye 

 Sekirite lekòl la ak zòn kote lekòl la ye a 

 Klima anndan lekòl la 

 Repitasyon lekòl la 

 Kantite elèv lekòl la genyen 

 Ki espò lekòl la ofri 

 Sou ki domèn lekòl la konsantre (egzanp: Achitekti) 

 Kantite tan trajè ant lekòl ak kay mwen ap pran m 

 Lòt   

 

6) Kòman w fè okouran atelyetravay sa a  ?  

 Kat postal Depatman Edikasyon 

 Lis imèl Depatman Edikasyon 

 Lekòl mwen an/lekòl pitit mwen an 

 Medya Sosyal (tankou : Facebook, Twitter) 

 Nan yon Seminè sou Prezantasyon pou Admisyon nan lekòl 
segondè 

 Lòt mwayen   

 
7) Èske w te satisfè avèk materyèl  an kreyòl ou te resevwa 

jodia a?  

 Wi  Non  Pa aplike 

 

8) Èske w te satisfè avèk sèvis entèpretasyon ou te resevwa 

jodia a? 

 Wi  Non  Pa aplike 

 
Tanpri ekri tout lòt lide/sigjesyon ou ta genyen : 

TANPRI RANPLI 
SONDAJ KI  NAN DO 

PAPYE A EPI 
DEPOZE L NAN 
BWAT KI MAKE 

“SURVEYS” LÈ W AP 
SOTI. 

 

MÈSI ! 

